
КРЕАТИВТІЛІККЕ АРНАЛҒАН ТАПСЫРМАЛАРДЫ  ҚОЛДАНУ 
АРҚЫЛЫ ОҚУШЫЛАРДЫҢ СИНТЕЗ ДАҒДЫЛАРЫН ДАМЫТУ 

ЖОЛДАРЫ

Э.О. Кожахметова, А.А. Чармухаметова
Физика-математика бағытындағы 

Назарбаев Зияткерлік мектебі, Семей, Қазақстан 

DOI: 10.52301/1684-940X-2021-4-54-61

Аңдатпа
Мақалада зерттеу барысында 

мектеп оқушыларында қазіргі за-
ман талабына сай жоғары деңгейлі 
тапсырмаларға, яғни интерпретация, 
талдау, синтез дағдыларының төмен 
болуынан туындап отырған мәселені 
мұғалімнің шешу жолдары мен іс- 
тәжірибесі ұсынылады. Оқу жылы бой-
ында биология сабағында оқушылардың 
синтез дағдыларын дамытуда креати- 
втілікке арналған тапсырмаларды 
қолданудың тиімділігі туралы айты-
лады. Зерттеуден күтілетін нәтиже  
мен зерттеу әдістері анықталған. 
Әртүрлі әдебиеттерге талдау жа-
сай отырып, оқушыда креативтілікті 
дамытудағы өз зерттеулерін, 
сондай-ақ, мұғалім өз тәжірибесінде 
қолданған тапсырмалардан мы-
сал келтіру арқылы пікірін дәлелді 
түрде ұсынады. Эксперименттік 
бөлімде оқу іс-әрекетінің мыса-
лы келтіріле отырып, нәтижесі 
жинақталып, қорытындыланған. Зерт-
теу нәтижесінде оқушыларда креа- 
тивтілікке арналған тапсырмалар- 
дың синтез дағдыларын дамытуға 
әсері мен жеке оқушыларға көмек беру 
мүмкіндіктері анықталып, негізделеді. 
Зерттеу жұмысының әлсіз тұстары 
мен тиімді тұстары анықталып 
көрсетілген.

Түйінді сөздер: креативтілік 
деңгейлері, талдау, синтез, әсер ететін 
факторлар, креативтілікке арналған 
тапсырмалар.

Кіріспе. Оқытудағы мәселе: Сыртқы 
жиынтық бағалау, ПИЗА зерттеулері, 
мониторинг нәтижесі оқушылардың 
жоғары деңгейлі тапсырмаларға, 
яғни интерпретация, талдау, синтез 
дағдыларының төмен болуы. 

Мақсаты: Оқушылардың синтез 
дағдыларын дамытуда креативтілікке 
арналған тапсырмалардың маңызды- 
лығын бағалау және анықтау.

Күтілетін нәтиже: оқушыларды 
шешімдердің басқаларға ұқсамайтын 
ерекше, басқа пәндермен кіріктірілген 
білім негізіндегі жаңа идеялар ұсынуға, 
өз бетімен шешім қабылдай алуға ба-
рынша бағдарлау. 

Зерттеу әдістері. - Әдебиеттерге 
талдау [1] жасау арқылы зерт-
теу жұмысының бағытын анықтау, 
әртүрлі тапсырмалар дайын- 
дауда стратегиялар қолдану;

- Оқушылардың жұмыстарын, 
қалыптастырушы бағалау, ТЖБ, БЖБ 
кезіндегі креативтілікке арналған 
тапсырмаларға берген жауапта-
рын бақылау арқылы кездесетін 
қиыншылықтар мен оның себептерін 
анықтай отырып, шешу жолдарын 
ұсыну.

Жаһандану, жаңа технологиялар, 
көші-қон, нарықтық өзгерістер, елдер 
арасындағы бәсекелестік, саяси қауіп-
қатерлер мен экологиялық проблема-
лар – осының барлығы ХХІ ғасырда 
оқушыларға қажет болатын білім, білік, 
дағдыларды дамытуды талап етеді. 

Креативтілік – «жаңа құнды идеялар-
ды шығаруға қабілеттілік». Креативтілік 

экономикалық, азаматтық және басқа 
да салаларда жоғары бағаланады, 
өйткені оның көмегімен жұмыс орын-
дарын құруға, проблемаларды шешуге, 
әлеуметтік және жеке прогреске ықпал 
ететін инновацияларды басқаруға бола-
ды. Креативтілік ақыл-ой қабілеті неме- 
се оқуға қабілеттілік сияқты адамның 
бойында бар немесе жоқ деп кесіп 
айтатындай туа біткен қасиет емес. 
Оны дамытуға болады, сондықтан 
оқушыларды креативті болуға үйретуге 
болады [2].

Креативтілік балаларды бақылау- 
сыз өз бетіне жіберу арқылы немесе 
тек өнер арқылы ғана дамиды деген 
кең таралған жаңсақ ұғымның болуы-
на қарамастан, креативтілікті дамыту 
мұғалімдер мен оқушылардан жүйелілік 
пен мақсаттылықты талап етеді және  
оған оқу пәндері арқылы қол жеткізуге 
болады. Креативтілік оқушылардың 
ішкі мотивациясымен байланысты. 

Оқушылар алған білімдерін өмірде 
қолдануға болатынын түсінген кезде, 
олардың оқуға және меңгерген білімдерін 
шығармашылықпен пайдалануға ішкі 
мотивациясы арта түседі. Оқушылар 
өздерінің оқуға деген қабілетін оң 
бағалап, сәтсіздіктеріне өмірлік 
тәжірибе ретінде қараса, бұл олардың 
креативтілікке бейім екендігін көрсе- 
теді. 

Проблемаларды белгілеу және олар-
ды шешу, оқуды үйрену, кешенді ком-
муникация, іргелі білімдерді меңгеру 
сияқты пәндік дағдыларды меңгеру де 
креативтілікті дамытады. Мысалы, егер 
оқушыларға белгілі бір ғылыми пробле-
маны қойып, өз экспериментін жүргізу 
ұсынылатын тапсырма берілсе, олар 
осыған байланысты өзекті тақырып 
таңдап, жақсы жоба әзірлеп ұсыну үшін, 
өздерінің білімі мен креативтілігін пай-
далану қажет болады. Пән арқылы оқы- 
ту туралы ғылыми сабақ- бұл 

Кесте 1. Креативтілік деңгей тапсырмалары.

Креативтілік 
деңгейі Анықтамасы Оқу іс-әрекетінің мысалы

Еліктеу, ұқсату 

Түпнұсқаға ұқсас 
көшірмесін жасау. 
Бұл – шығармашылық 
міндеттерді орындауда 
бастапқы түрткі болатын 
негізгі дағды.

моделдеу, берілген заттың  
суреттерге қарап моделдерін 
жасау
8.1.6.6 қанқа зақымданған 
жағдайда көрсетілетін алғашқы 
медициналық көмек тәсілдерін 
түсіндіру 
Қаңқаның зақымдануы кезінде 
алғашқы медициналық көмек 
тәсілдерін көрсетуді ұсынады.

Өзгерту 

Белгілі бір туындының 
бір немесе бірнеше 
аспектілерін өзгертіп, басқа 
бөліктерін дәл көшіру 
арқылы жаңа дүние жасау.

8.4.3.3 йогурт пен ірімшік 
өндірісін зерттеу Оқушылар 
йогурт және ірімшік дайындау 
үдерісінде өз туындыларын 
ұсына алады, мысалы әр түрлі 
дәмдеуіштер  жеміс-жидектер 
қоса отырып  жаңа йогурт өнімін 
алуды ұсыну, бірақ өнімді алу 
технологиясын сақтап қалу

Біріктіру
Бір немесе бірнеше 
туындыны біріктіріп, жаңа 
туынды жасап шығару.

8.1.6.5 сымбаттың бұзылуы 
және жалпақтабандылықтың 
пайда болу себептерін анықтау. 
Оқушылар қисық сымбат 
пен жалпақтабандылық 
туралы постер әзірлейді. 
Олар қисық сымбат пен 
жалпақтабандылықтың пайда 
болуының, сонымен қатар 
оларды емдеу арасындағы өзара 
байланысты зерттеу барысында 
ж а л п а қ т а б а н д ы л ы қ т ы 
болдырмаудың  тиімді шараларын 
ұсынады  

Түпнұсқа - дүние 
жасап шығару

Бұрынғы туындыны 
қайталамайтын, ұқсас болса 
да, аса елеулі ұқсастығы 
жоқ жаңа шығарма немесе 
туынды жасап шығару

8.1.3.6 қанайналым жүйесі 
ауруларының себептері мен ауру 
белгілерін сипаттау
Қазіргі қашықтан оқыту 
жағдайында жасөспірімдерде 
жүрек қан тамырлары жүйесі 
ауруларының туындау қауіпін 
болжаңыз. Ауруды болдырмау 
үшін қандай ұсыныс берер едіңіз? 
8.1.3.5 дене жаттығуларының 
жүрек жұмысы әсерін және оның 
қайта қалпына келуін зерттеу 
Оқушылар дене жаттығуларының 
әсерін зерттеу үшін жұптармен 
жұмыс істейді. Олар пульс 
жиілігін жаттығу жасағанға 
дейін және денеге түсетін 
ауырлықтан кейін өлшейді. 
Оқушылар жаттығуларды орташа 
қарқынмен (орнында жүгіру, 
қадамдау) кемінде 2 минут 
орындаулары керек.

Түбегейлі өзгерту, 
жаңғырту

Берілген бастапқы 
туындыны, басқа нысанда 
іске асыру үшін бейімдеп 
өзгерту.

8.1.6.4 гиподинамия салдарын 
атау 
Суретке тақырып тауып қойыңыз
Бұл суретті қалай өзгертер едіңіз 
не себепті?

оқушылардың креативтілігін дамы-
туда қолданылатын стратегиялардың 
бірі болып табылады. Сондай-ақ 
мұғалімдер оқушылардың креатив- 
тілігін анықтап, оларға қолдау көрсету 
арқылы да креативтілікті дамы- 
та алады. Бұл оқушыларға өз 
креативтілігін дамыту моделін 
құруға көмектеседі. Креативтілікті 
анықтау оқушыларға олар өз бетінше 
байқамауы мүмкін креативтілік 
қабілеттерін айқындауына көмектеседі. 
Метакогнициялық дағдыларды дамыту 
сияқты, тікелей креативті процесс ту- 
ралы, оған ненің оң әсер ететіні, 
ненің кері әсер ететіні туралы айту 
арқылы оқушының креативтілік 
қабілетін дамытуға ықпал етуге бо-
лады. Ұқсастықтардың болуына 
қарамастан әртүрлі мәдениеттерде 
креативтіліктің мәні мен құндылығы 
туралы түсінік әрқалай болып келеді. 
Бір елдерде креативтілік қоғамдық 
және адамгершілік қасиеттер ретінде 
қарастырылса, енді бір елдерде адамның 
тұлғалық ерекшелігін көрсететін 
қасиеттер ретінде қарастырылады [2].

Мінез-құлық және оқыту жөніндегі 
маман Марили Оппеццоның зерттеу-
леріне сәйкес, қысқа серуендеу сіздің 
шығармашылық бастамаңызды жаңа 
күштермен табуға мүмкіндік береді. 
Бұл ретте, саябаққа бару міндетті 
емес, жүгіретін жолға барсаңыз да 
жетеді, деп көрсеткендей, серуендеу 
оқушының шығармашылығына оң әсер 
ететіні көрсеткен [5]. Осы орайда біз 
оқушыларға бос уақытта серуендеу ту-
ралы нұсқаулықтар бере отырып, дұрыс 
құрастырылған күн режимінің маңызы 
туралы айтылды. 

Креативті ойлаудың компонентт- 
ері: Тақырыптық компонент Креативті 
өзін-өзі таныту. Жаңа білімді меңгеру/ 
проблемаларды креативті шешу 

• жазбаша немесе ауызша өзін-өзі та-
ныту (идеяларын немесе ой-қиялын си-
паттау); 

• бейнелі және символдық өзін-өзі та-
ныту (символдар арқылы айқындық пен 
жаңашылдықты қалыптастыру);  

• жаратылыстану-ғылыми және 
математикалық проблемаларды шешу 
(жаңа идеяларды ұсыну немесе экспери-
мент);

• әлеуметтік және тұлғааралық про-
блемаларды шешу (әлеуметтік пробле-
маны бағалау және оны шешуге қатысты 
идеяларды ұсыну) 

Құзыреттілік компоненті Әртүрлі 
идеяларды ұсыну. Креативті идеяларды 
ұсыну 

Идеяларды нақтылау және жетілдіру 
• тиімді, пәрменді және шығыны аз 

шешімдерді іріктеу; 
• күшті жақтары мен әлсіз тұстарын 

көрсету; 
• шын мәнінде тиімді, үнемді және 

инновациялық шешімдерді айқындау; 
• идеяларды талаптарға сай неме-

се тыңдаушылардың ерекшеліктеріне 
сәйкес бейімдеу [1].

«Мысалы, теннис ойнау, егер оның  
екі қатысушысы да салыстырмалы 
деңгейге ие болса, қуаныш әкеледі. 
Әйтпесе, тәжірибесі аз ойыншы 
жүйкесіне әсері болады, ал тәжірибелі 
ойыншы үшін қызықсыз болады - деп 
түсіндіреді Михай Чиксентмихайи. Егер 
біз бала деңгейінде ойламасақ, тапсыр-
ма бала үшін қызықсыз немесе күрделі 
болуы мүмкін. Бала мен мұғалім қала- 
уы сәйкес болуы маңызды [5]. Сондық- 
тан зерттеу барысында оқушының 
қызығушылығын жоғалтпау үшін, 
түрлендірілген тапсырмалар ұсынуды 
жөн санадық. 

Эксперименттік бөлім. Зерттеу 8 сы-
нып параллелдеріне жүргізілді. ПИЗА 
зерттеулері, мониторинг нәтижесі оқу- 
шылардың жоғары деңгейлі тапсыр- 
маларға, яғни интерпретация, тал-
дау, синтез дағдыларының төмен 
екендігін негіздейді. Жоғары нәтижеге 
қол жеткізу үшін сабақ сапасын арт-
тыру, нақты жоғары деңгейлі тапсыр-
малар қолдану туралы ұсынылды. 
Оқушылар тапсырмаларға жауап береді, 
қарапайым ғылыми құбылыстардың 
түсініктемелерін айқындау үшін күнде- 
лікті мазмұндық және процедуралық 
білімді қолдана алады. Алайда, 
тапсырманың түпнұсқасына ұқсас кө- 

Сурет 1. Оқушылардың креативтілік деңгейдегі тапсырмаларға 
жауап беру көрсеткіштері

Кесте 2. Оқушылардың креативтілік деңгейдегі тапсырмаларға жауап беру 
көрсеткіштері

шірмесін дайындайды. Жаңа дүние жа-
сап шығару, бейімдеп өзгерту, бұрынғы 
шығармаларды қайталамайтын, жаңа 
шығарма немесе туынды жасап шығару 
мүлдем кездеспеді. 

Тапсырмалар төмендегідей креатив- 
тілік деңгейлеріне құрастырылды [1].

Оқушыларға тапсырма құру бары-
сында біршама талаптарға жүгіндік.

Тапсырма орындауға қойылатын та-
лаптар 

•	 Өз ой-пікірін жазбаша жеткізу;
•	 Өз ой-пікірін визуалды жеткізу;

•	 Әлеуметтік және ғылыми пробле-
маларды шешу; 

•	 Әртүрлі идеяларды ұсыну/идея-
ларды нақтылау және жетілдіру.

Креативті идеяларды ұсыну қабілетін 
бағалау үшін келесі үш критерий 
қолданылды: 

1) жауаптың заңдылығы, тапсырмаға 
сәйкестігі;

2) басқаға ұқсамайтын ерекшелігі;
3) жауаптың маңыздылығы, 

пайдалылығы, құндылығы [3].
«Оқушылардың жаратылыстану-

ғылыми және оқу сауаттылығын, 
креативті ойлауын дамыту» біліктілікті 
арттыру курсындағы ақпараттарды 
пайдалана отырып, әртүрлі 
креативтілік деңгейлерінде тапсыр-
малар құрастырдық. Әр тоқсан сай-
ын құрастырылатын тапсырмалар жо-
спарланып, әр сабақ соңында талдау 
жүргізілді. Нәтижесінде әр креативтілік 
деңгейіне берілген тапсырмаларға 
оқушылардың орындау көрсеткіші 
жинақталды.

Тапсырмалар көбіне келесі 
мәселелерге шоғырланған:

•	бұрыннан белгілі білімді 
қолдануда емес, жаңа идеяларды 
ұсыну процесі;

•	ұсынылған тәсілдер мен 
шешімдердің басқаларға ұқсамайтын 
ерекшелігі (жауаптар маңызды және 
құнды болған жағдайда, мысалы 
зерттеу мақсатын, міндетін және жо-
спарын құруда, болжам жасауда)

•	баламалы шешімдер қабылдауға 
мүмкіндік беретін және соған орай 
мәселені жақыннан қарастыруды 
және нақтылауды талап ететін ашық 
проблемалар(интеграцияланған 
білім, жаңа идеялар);

•	жауаптар емес, шешімін табу 
процесі мен тәсілдері.
Тапсырмалар қолдану өз нәтижесін 

берді. Нәтижесінде оқушыларда біршама 
жаңа ойлар туындап, идеялар ұсына ала-
тын болды. Мысалы, гүлді өсімдіктердегі 
қос ұрықтанудың маңызын сипаттау 
мақсатында оқушыларға қосарынан 
ұрықтану үдерісін модельдеу кезінде, 
ақпараттық технология көмегімен 

бейнелеп, дайындаған.  Йогурт және 
ірімшік дайындау үдерісінде өз туын-
дыларын ұсыну керек болатын. Әр түрлі 
дәмдеуіштер  жеміс-жидектер қоса 
отырып  жаңа йогурт өнімін алуды өте 
ізденушілікпен орындаған. «Суретке 
тақырып тауып қойыңыз. Бұл суретті 
қалай өзгертер едіңіз не себепті?» де-
ген тапсырмада оқушылар суретті 
мүлдем жаңа образға ауыстырып, 
түсіндіре алды. Ген және хромосома 
тақырыбында SCAMPER – стратегиясы-
мен [4] «Өз идеяңды ұсын!» тапсырма-
сында күрделі болса да оқушылар біраз 
ізденіс туғызды. 

Қорытынды. Зерттеу барысында 
төмендегідей қорытындыға келдік (ке-
сте 2, сурет 1)

Оқушылар еліктеу, ұқсату, өзгерту 
креативтілік деңгейіндегі тапсырмалар-
ды өте жақсы орындай алады. Алған 
теориялық білімді қолдана алады. 
Біріктіру деңгейінде кейбір оқушыларда 
қиындықтар туындады. Кері байла-
ныс негізінде анықталғаны оқушының 
ізденушілігі жетіспеуі байқалды, тек 
берілген ақпаратпен шектелгендіктен, 
оқушылар жауаптары бағалау 
критерийлеріне  сай болмауы кездесті. 
Түбегейлі өзгерту, жаңғырту деңгейі 
бойынша оқушылар өздерінің ойларына 
сай ақпараттарды икемдей алды. Бірақ, 
оның себебін толық түсіндіруде, аргу-
менттеуде  қиналды. Түпнұсқа дүние 
жасап шығаруда оқушылар берілген 
ақпарат деңгейінде немесе сол ақпаратты 
жаңғыртумен шектелді. Оқушылардың 
60 - ы жаңа идея ұсына алды, бірақ сол 
идеяларын қорытындылауда қиналды. 
Оқушылар болжам жасап, жұмыс жо-
спарын құра алады, берілген айныма-
лыларды қолданып, кесте сызады, ал өз 
беттерімен айнымалыларды өзгертуде 
қиындық туындайтын. Қорытынды, тал-
дау жасау кезінде қиналады.

Жұмыстың  жақсы жақтары:
- Оқушыда мотивацияның өсуі. Тап-

сырмаларды қызығушылықпен орында-
уы байқалады; 

- Білім сапасының артуы, жоғары 
деңгейлі сұрақтарға жауап беру, өз ойы-
мен жеткізе білу артты; 

- Оқушыларда талдау, анализ 
дағдыларын орындауға алға ілгерілеу 
бар. 

- Жаңа идеяларды ұсынады;
- Тәсілдер мен шешімдердің 

басқаларға ұқсамайтын ерекшелігі аз 
болса да кездесті;

- Өз фантазияларын қолдану, 
креативтілік.

- Жаңа ресурстармен (цифрлық техно-
логияларды қолдану ) жұмыс жүргізілді.

Жұмыстың әлсіз тұстары:
- Үнемі жүргізу мүмкіндігінің болма-

уы. 
- Зерттеуге уақыттың тапшылығы (он-

лайн жағдайында уақыт тапшылығы); 
- Зерттеу онлайн болғандықтан 

қорытынды нәтижесінің шынайы бол-
мауы;

- Оқушылардың қабылдау кана-
лы әр түрлі болғандықтан, орындауға 
жұмсалатын уақытты көп қажет етеді. 

- Креативті ойлау дағдыларын баға- 
лау қиындығы(өлшемнің нақты болма-
уы).

- Оқушылардағы қозғалыс белсен- 
ділігінің аз болуы (онлайн режимде) 
креативті ойлауға кері әсері.

Пути развития у учащихся навы-
ков синтеза с использованием заданий 

на креативность

Аннотация
В статье представлен опыт и пути 

решения учителем проблемы, возник-
шей в результате низкого уровня навы-
ков интерпретации, анализа, синтеза у 
школьников к задачам высокого уровня, 
отвечающим современным требовани-
ям. В течение учебного года на уроке 
биологии рассказывается об эффектив-
ности использования заданий на креа-
тивность в развитии навыков синтеза 
у учащихся. Определены ожидаемые 
результаты исследования и методы 
исследования. Анализируя разнообраз-
ную литературу, аргументированно 
излагает свои исследования по разви-
тию креативности у ученика, а также 
свое мнение, приводя примеры из зада-
ний, которые учителя использовали в 
своей практике. В экспериментальной 
части обобщен результат учебной де-
ятельности с приведением примера. В 
результате исследования выявляется 
и обосновывается влияние заданий на 
креативность у учащихся на развитие 
навыков синтеза и возможности оказа-
ния помощи отдельным учащимся. Вы-

явлены слабые и эффективные стороны 
исследовательской работы.

Ключевые слова: уровни креативно-
сти, анализ, синтез, влияющие факто-
ры, заданий на креативности.

Ways to develop students ‘ synthesis 
skills using creative tasks

Summary
The article presents the experience and 

ways for the teacher to solve the problem 
that have risen as a result of the low level 
of interpretation, analysis and synthesis 
skills. During the school year, the biology 
lesson tells about the effectiveness of 
using creativity tasks in the development 
of students’ synthesis skills. The expected 

results of the study and research methods 
are determined. Teachers present their 
research on the development of creativity 
in a student, as well as their opinion, 
giving examples from tasks that teachers 
have used in their practices by analyzing 
a variety of literature. In the experimental 
part, the result of educational activity is 
summarized with an example. As a result of 
the research creativity task have identified 
and justified the positive influence on the 
development of synthesis skills. The weak 
and effective sides of the research work are 
revealed.

Key words: levels of creativity, analysis, 
synthesis, influencing factors, tasks on 
creativity.


